
	1.
	Տիգրան Պետրոսյան 25.06.2020  
	Ցավոք ոչ մի տուգանք չի փրկի, միայն ազատազրկում, թեկուզ մի ամսով:
	Չի ընդունվել, առաջարկը հիմնավորված և իրատեսական չէ:
	

	2.
	Սերգեյ Ղահրամանյան
26.06.2020
	Գիտենք, որ ՎԻՎ 126-ի 1-ին կետը «անցումային» իրավիճակում է և երբ պարեկային ծառայությունը ներդրվի և տեսուչների կողմից ևս տուգանային միավորներով վարչարարությունը իրականացվի, այս նորմը։ 
Տրանսպորտային միջոցները ոչ սթափ վիճակում վարելը, եթե վարորդը միայն ալկոհոլի ազդեցության տակ է, և զանցանքը չի պարունակում սույն հոդվածի երկրորդից հինգերորդ մասերի հատկանիշները` առաջացնում է տուգանքի նշանակում` սահմանված նվազագույն աշխատավարձի հարյուրհիսնապատիկի չափով: փոխվելու է դառնալու է 29.000 ՀՀ դրամ։ Ներկայումս եթե վարորդական իրավունք չունեցող վարորդն է կատարում տվյալ խախտումը, ապա կպատժվի 150.000 ՀՀ դրամ։ Ուստի ենթադրվում է, որ ապագայում, երբ այդ այցումային դրույթը ավարտվի և ուժի մեջ մտնի նոր խմբագրությունը, դուք կարիք կտեսնեք, կրկին խմբագրելու՝ իսկ տրանսպորտային միջոցներ վարելու իրավունք չունեցող անձի նկատմամբ՝.......... » Առաջարկում եմ հենց այս փաթեթի մեջ նախատեսել այդ փոփոխությունը, ավելացնել անցումային դրույթի մեջ, որ երբ մտնի արդեն ուժի մեջ տեսուչների կողմից տուգանային միավորներով վարչարարությունը, ապա այդ ժամանակ իսկ տրանսպորտային միջոցներ վարելու իրավունք չունեցող անձի նկատմամբ՝ «օրինակ» 100 կամ կրկին 150 հազար ՀՀ դրամի չափով պատիժ» Սա հնարավորություն կտա ապագայում զերծ մնալ նոր օրենսդրական փոփոխություն կատարելու վրա ծախսել հավելյալ ժամանակ:

	Ընդունվել է: 
	Կատարվել են համապատասխան փոփոխություններ:
[bookmark: _GoBack]Նախագիծը լրացվել է նոր դրույթով՝ 5-րդ հոդվածի 1-ին կետ, ինչպես նաև սահմանվել է դրա ուժի մեջ մտնելու համապատասխան ժամկետ:

	3.
	Վաղարշ Հակոբյան
27.06.2020  
	Համաձայն չեմ 135.2֊ի 1֊ին մասի փոփոխությամն հետ՝ կապված տուգանային միավորի կիրառոման հետ։ Կոռուպցիոն ռիսկ եմ տեսնում։ Կամ էլ պիտի ոստիկաններին էլ պարտավորեցնեն, որ ծխելու տեսագրությունը ներկայացնի։ Օրենքը պիտի ծառայի մարդկանց համար, այլ ոչ թե մարդիկ՝ օրենքի։
	Առաջարկությունը չի ընդունվել հիմնավոր չլինելու պատճառով:  Տրանսպորտային միջոցի վարորդի կողմից տրանսպորտային միջոցի ընթացքի ժամանակ ծխախոտային արտադրատեսակ կամ ծխախոտային արտադրատեսակների փոխարինիչներ օգտագործելու վնասակար երևույթի զսպող լավագույն սանկցիան չի կարող լինել տուգանքը և անհրաժեշտ է նաև տուգանային միավորի զուգակցումը։
Ինչ վերաբերում է Ճանապարհային ոստիկանության կողմից ծխախոտային արտադրատեսակների փոխարինիչներ օգտագործելու փաստի տեսագրման պարտադիրությանը, ապա «Ճանապարհային երթևեկության անվտանգության ապահովման մասին» օրենքի 17-րդ հոդվածի 1-ին մասի «ա» կետի համաձայն՝ ճանապարհային երթևեկությունը կարգավորող ոստիկանության ծառայողը պարտավոր է սույն հոդվածի երրորդ մասով սահմանված կարգով ազդանշան տալով կանգնեցնել տրանսպորտային միջոցը, եթե ակնհայտ կամ տեխնիկական միջոցների օգտագործմամբ երևում է, որ վարորդը խախտել է ճանապարհային երթևեկության կանոնների պահանջները, կամ տրանսպորտային միջոցի ընթացքը կամ տեղափոխվող բեռը, կամ վարորդը կամ ուղևորներն իրենց վարքագծով ակնհայտորեն վտանգ են ստեղծում երթևեկության անվտանգության համար:

